REZIME RADA

Osnovni cilj ovog rada je istraživanje nivoa prirodne radioaktivnosti u produktima sagorijevanja TE Tuzla.


U toku istraživanja analizirani su uzorci ugljeva koje koristi TE Tuzla kao i produkti sagorijevanja tih ugljeva - elektrofilterski pepeo i šljaka iz postrojenja TE Tuzla, kao i uzorci pepela i šljake sa obližnje deponije.


Analiziranje uzoraka vršeno je visokorezolucionom gamaspetrometrijskom metodom, na najsavremenijem niskofonskom gamaspektrometrijskom sistemu u LDDZZ-u (Laobratoriji za dozimetriju, detekciju i zaštitu od zračenja) Prirodno-matematičkog fakulteta Univerziteta u Tuzli.


U ispitivanim uzorcima mjerena je specifična aktivnost sljedećih radionuklida: 235U, 238U, 232Th, 226Ra i 40K.


Rezultati istraživanja su pokazali da TE Tuzla koristi razne vrste uglja relativno niskih aktivnosti.


U produktima sagorijevanja TE Tuzla (pepelu i šljaci) eksperimentalno je pokazano višestruko povećanje specifične aktivnosti spomenutih prirodnih radionuklida. To usljeđuje zbog sagorijevanja organske komponente u uglju čime se zapremina uglja smanjuje, a što dovodi do koncentrisanja visokotopivih radioaktivnog materijala u pepelu i šljaci. Ovaj materijal se otprema na deponije gdje se nagomilava i predstavlja potencijalni zdravstveni rizik zbog prisutnog koncentrovanog radioaktivnog materijala.


Dobijeni rezultati istraživanja u ovom magistarskom radu ukazuju na realnu mogućnost značajnog utjecaja TE Tuzla na prostornu preraspodjelu prirodne radioaktivnosti.

